
ᐊᔪᕈᓐᓃᖅᓴᕈᑎᓕᕆᓂᒃᑯᑦ 
ᒪᒥᓴᕈᑎᒃᓴᑦ ᐱᔨᑦᑎᕋᖅᑏᑦ

ᐊᑭᓂᖅᑕᐅᔪᑦ

ᑭᓲᖕᒪᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᑦ?
ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᑦ ᐱᓕᕆᓂᐅᔪᖅ ᐃᑲᔪᕐᓂᕐᒥᑦ ᐋᓐᓂᖅᓯᒪᔪᒥᑦ ᐃᖅᑲᓇᐃᔭᖅᑎᒥᑦ ᐅᑎᕈᓐᓇᙱᑦᑐᒥᑦ 
ᐋᓐᓂᓚᐅᙱᑎᓪᓗᒍ ᐃᖅᑲᓇᐃᔮᖓᓄᑦ ᓇᓂᓯᓗᓂ ᐊᓯᐊᓂ ᐃᖅᑲᓇᐃᔮᒥᑦ ᐅᕝᕙᓘᓐᓃᑦ ᐊᔪᕈᓐᓃᖅᓴᖅᑕᐅᓗᓂ 
ᐃᖅᑲᓇᐃᔭᖅᑎᐅᔪᓐᓇᕐᓂᖓ. ᑖᒃᑯᐊ ᐃᕐᒃᑲᓇᐃᔭᕐᒃᑎᓄᑦ ᐊᑦᑕᓇᕐᒃᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᕐᑲᐅᔨᓴᕐᒃᑏᑦ (WSCC) 
ᐊᑐᐃᓐᓇᐅᑎᑦᑎᓲᑦ ᑕᑯᔭᐅᑎᑦᑎᓂᕐᒥᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ (VR) ᐱᔨᑦᑎᕋᐅᑎᓂᑦ ᐱᒐᓐᓇᖅᑎᑕᐅᔪᓄᑦ 
ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᕈᒻᒪᓪᓗᒋᑦ ᐊᔪᙱᓐᓂᕆᔭᖏᓐᓄᑦ ᓇᓂᓯᓂᕐᒥᑦ ᓄᑖᒥᑦ ᐃᖅᑲᓇᐃᔮᒥᑦ.

ᖃᓄᖅ ᐱᖃᑕᐅᒍᓐᓇᕋᒪ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᑦ 
ᐱᔨᑦᑎᕋᖅᑕᐅᔪᓄᑦ?

ᑕᑯᔭᐅᔪᒃᓴᓕᐊᖑᑐᐃᓐᓇᕆᐊᖃᖅᑐᑎᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ ᐱᔨᑦᑎᕋᖅᑎᓄᑦ ᐅᑎᕈᓐᓇᙱᒃᑯᕕᑦ 
ᐋᓐᓂᐊᓚᐅᙱᑎᓪᓗᑎᑦ ᐃᖅᑲᓇᐃᔮᕐᓄᑦ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭᐃᑦ ᐃᓕᖕᓂᑦ ᓄᖅᑲᖓᑎᑦᑎᒃᐸᑦ ᐅᑎᕐᓂᕐᒥᑦ 
ᐃᖅᑲᓇᐃᔮᒧᑦ ᐱᔾᔪᑎᒋᓪᓗᒍ ᐃᖅᑲᓇᐃᔮᒧᑦ ᐱᔾᔪᑕᐅᔪᒥ ᐋᓐᓂᕐᓂᕆᔭᕐᓄᑦ. ᐊᕐᕌᒍ ᐃᓗᐊᓂ ᐃᓚᐃᓐᓇᖓᓂ ᐅᕝᕙᓘᓐᓃᑦ 
ᑳᓐᑐᓛᒃᑎᒍᑦ ᐃᖅᑲᓇᐃᔭᖅᑎᐅᒍᕕᑦ ᐊᒻᒪᓗ ᐅᑎᕈᓐᓇᕈᕕᑦ ᐋᓐᓂᓚᐅᙱᓐᓂᕐᓂ ᐃᖅᑲᓇᐃᔮᕆᔭᕐᓄᑦ, ᑭᓯᐊᓂ ᑭᖑᓂᐊᒍᑦ 
ᐃᓱᐊᓂ ᐃᖅᑲᓇᐃᔭᕐᕕᒋᔭᖅᐱᑦ ᑳᓐᑐᓛᖓᓂ, ᐊᑐᕈᓐᓇᕋᔭᙱᑦᑐᑎᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ ᐱᔨᑦᑎᕋᐅᑎᓂᑦ.

ᓱᓕᒃᑲᓐᓂᖅ ᒪᓕᒃᑐᒥ ᒪᒃᐱᖅᑐᒐᕐᒥᑦ

ᐱᖃᑕᐅᔪᓐᓇᕐᓂᕐᒥᑦ ᐊᑐᕆᐊᓖᑦ ᑕᑯᔭᐅᔪᓐᓇᕐᓂᕐᒥᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ 
ᒪᒥᓴᕈᑎᒃᓴᓄᑦ ᐱᔨᑦᑎᕋᐅᑎᓄᑦ ᑕᒡᕘᓇ WSCC ᒪᑯᐊᖑᔪᑦ:

 ᐃᖅᑲᓇᐃᔮᒧᑦ ᐱᔾᔪᑕᐅᔪᒥ ᐋᓐᓂᖅᓯᒪᒍᕕᑦ ᓄᖅᑲᖓᑎᑦᑎᔪᒥᑦ ᐃᓕᖕᓂᑦ ᐅᑎᕈᓐᓇᕐᓂᕐᒥᑦ 
ᐋᓐᓂᐊᓚᐅᙱᑎᓪᓗᑎᑦ ᐃᖅᑲᓇᐃᔮᕐᓄᑦ, ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᐊᔾᔨᒋᐸᓗᒃᑕᖓᓄᑦ 
ᐋᓐᓂᐊᓚᐅᙱᑎᓪᓗᑎᑦ ᐃᖅᑲᓇᐃᔮᓄᑦ.

 ᖃᓄᐃᔾᔪᑎᖃᖅᐸᒌᕈᕕᑦ ᐊᒃᓱᕈᖅᑎᑦᑎᔪᒥᑦ ᐃᖅᑲᓇᐃᔮᒧᑦ−ᐱᔾᔪᑕᐅᔪᒥ ᐋᓐᓂᕐᓂᐅᔪᒥᑦ, ᐊᒻᒪᓗ 
ᑕᒪᓐᓇ ᐃᓕᖕᓂᑦ ᓄᖅᑲᖓᑎᑦᑎᔪᖅ ᐅᑎᕈᓐᓇᕐᓂᕐᒥᑦ ᐋᓐᓂᓚᐅᙱᑎᓪᓗᑎᑦ ᐃᖅᑲᓇᐃᔮᕐᓄᑦ, 
ᐅᕝᕙᓘᓐᓃᑦ ᐋᓐᓂᐊᓚᐅᙱᑎᓪᓗᑎᑦ ᐃᖅᑲᓇᐃᔭᕐᕕᒋᓚᐅᖅᑕᐃᑦ ᐃᓕᖕᓂᑦ ᓄᖅᑲᖓᑎᑦᑎᔪᖅ 
ᐅᑎᕐᓂᕐᒧᑦ ᐃᖅᑲᓇᐃᔮᕆᓚᐅᖅᑕᕐᓄᑦ, ᐅᕝᕙᓘᓐᓃᑦ ᐊᓯᖓᓂ ᓈᒻᒪᒐᔭᖅᑐᖅ ᐃᖅᑲᓇᐃᔮᒃᓴᒥᑦ ᐃᒡᕕᑦ 
ᐃᖅᑲᓇᐃᔭᕐᕕᒋᔭᖓᓂ. 

 ᓱᔪᐃᓯᒪᓂᖃᓕᕋᔭᖅᑐᑎᑦ ᐱᔪᓐᓃᖅᐸᓪᓕᐊᑎᓪᓗᑎᑦ ᑭᓯᐊᓂ ᐃᖅᑲᓇᐃᔭᕐᕕᒋᔭᐃᑦ ᑐᓂᓯᓯᒪᙱᑦᑐᖅ 
ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐸᕐᓇᐅᑎᒥᑦ, ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔩᑦ 
ᐅᖃᖅᓯᒪᓕᖅᐸᑦ ᑲᔪᓯᔪᒥᑦ ᓴᖅᑭᔮᕐᕕᐅᓂᕐᒥᑦ ᖃᓄᐃᓕᖓᓂᐅᔪᓂᑦ ᐃᖅᑲᓇᐃᔮᕆᓚᐅᖅᑕᕐᓄᑦ 
ᑕᐃᒪᐃᑎᑦᑎᒃᑲᓐᓂᕈᓐᓇᖅᑐᖅ ᐅᕝᕙᓘᓐᓃᑦ ᐊᒃᓱᕈᖅᑎᑦᑎᓗᓂ ᐃᖅᑲᓇᐃᔮᒧᑦ−ᐱᔾᔪᑕᐅᔪᒥ ᐋᓐᓂᕐᓂᐅᔪᒥᑦ, 
ᐅᕝᕙᓘᓐᓃᑦ ᓱᔪᐃᓯᒪᓂᖃᓕᕐᓂᕐᒥᑦ.



ᖃᓄᐃᓲᖑᖕᒪᑕ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ 
ᑕᑯᔭᐅᔪᒃᓴᓕᐊᖑᓚᐅᕐᓗᓂ?

ᑖᒃᑯᐊ WSCC ᓇᒃᓯᐅᔾᔨᓯᒪᓕᖅᐸᑕ ᑕᑯᔭᐅᔪᒃᓴᓕᐊᕆᔭᕐᓂᑦ ᐱᓕᕆᔨᒻᒪᕆᖕᓄᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ 
ᒪᒥᓴᕈᑎᒃᓴᓄ (VR), ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᑦ ᐃᓄᓕᕆᔨ (VR ᐃᓄᓕᕆᔨ) ᐃᓕᖕᓅᖓᔪᒥᑦ 
ᓇᓗᓇᐃᖅᓯᒐᔭᖅᑐᑦ. ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᑦ ᐃᓄᓕᕆᔨ ᐃᓕᖕᓂ ᐅᖃᖃᑎᖃᕋᔭᖅᑐᖅ ᐊᒻᒪᓗ 
ᐱᓕᕆᖃᑎᒋᓗᓂᑎᑦ ᓴᖅᑮᓂᕐᒥᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᒃᑯᑦ ᐸᕐᓇᐅᑎᒥᑦ (VR ᐸᕐᓇᐅᑎ). 

ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ ᐸᕐᓇᐅᑎ ᑎᑎᕋᖅᓯᒪᔪᖅ ᑎᑎᖅᑲᖅ ᓇᓗᓇᐃᖅᓯᔪᖅ 
ᐃᖅᑲᓇᐃᔭᒃᑲᓐᓂᕈᓐᓇᕐᓂᕐᒧᑦ ᑐᕌᒐᕆᔭᕐᓂᑦ, ᐊᒻᒪᓗ ᐱᓕᕆᐊᕆᓂᐊᖅᑕᑎᑦ ᑎᑭᐅᒪᑦᑎᐊᕐᓂᐊᕋᕕᒋᑦ. 
ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ ᐸᕐᓇᐅᑎ ᐋᖅᑭᒃᑕᐅᓲᖅ ᐃᓱᒪᖃᓯᐅᑎᓂᕐᒥᑦ ᖁᕕᐊᒋᔭᑎᑦ, ᒫᓐᓇᐅᔪᖅ 
ᐊᔪᙱᓐᓂᕆᔭᑎᑦ, ᐃᓕᓐᓂᐊᖅᓯᒪᓃᑦ, ᐃᖅᑲᓇᐃᔭᕐᓂᒃᑯᑦ ᐱᓕᕆᓂᑯᑎᑦ, ᐊᒻᒪᓗ ᐊᔪᙱᓐᓂᕆᔭᑎᑦ.

ᑐᓂᔭᐅᒐᔭᖅᐳᖔ ᐊᑭᓕᖅᑕᐅᓂᕐᒧᑦ ᐱᕚᓪᓕᕈᑎᒃᓴᓂᑦ 
ᑮᓇᐅᔾᔭᒃᓴᖕᓂᕆᔭᕐᓄᑦ ᐊᓯᐅᔨᔭᓐᓄᑦ?

ᑲᔪᓯᓗᑎᑦ ᑐᓂᔭᐅᖃᑦᑕᕐᓂᐊᖅᑐᑎᑦ ᐊᑭᓕᖅᑕᐅᔾᔪᑎᓂᑦ ᐃᒡᕕᑦ ᐱᒍᓐᓇᖅᑕᖏᓐᓂᒃ ᐊᑖᒍᑦ ᐃᖅᑲᓇᐃᔭᖅᑎᒧᑦ 
ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖅ(ᒐᑦ) ᐱᖃᑕᐅᓂᕐᓂ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ 
ᐱᔨᑦᑎᕋᐅᑎᓂᑦ. ᑲᔪᓯᒐᔭᕐᒥᔪᑎᑦ ᑐᓂᔭᐅᕙᒡᓗᑎᑦ ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ ᐱᕚᓪᓕᕈᑎᒃᓴᓂᑦ 
ᐱᓕᕆᕙᓪᓕᐊᑎᓪᓗᑎᑦ ᐊᔪᕈᓐᓃᖅᓴᕐᓂᕐᒧᑦ ᑐᕌᒐᕆᔭᕐᓂᑦ ᑭᖑᕙᙱᑐᒃᑯᑦ ᐊᒻᒪᓗ ᐱᖃᑕᐅᑦᑎᐊᕈᕕᑦ ᐃᒡᕕᑦ 
ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ ᐸᕐᓇᐅᑎᖓᓂ.

ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ ᐱᔨᑦᑎᕋᖅᑕᐅᓂᕆᔭᐃᑦ ᐃᓱᓕᒃᑲᔭᖅᑐᑦ ᓇᓂᓯᓯᒪᓕᕈᕕᑦ 
ᐃᖅᑲᓇᐃᔮᒃᓴᒥᑦ, ᐃᖅᑲᓇᐃᔭᒃᑲᓐᓂᕈᓐᓇᖅᓯᒍᕕᑦ, ᐅᕝᕙᓘᓐᓃᑦ ᐱᔭᕇᓐᓂᕈᕕᐅ ᐊᔪᕈᓐᓃᖅᓴᕈᑎᓕᕆᓂᒃᑯᑦ 
ᒪᒥᓴᕈᑎᒃᓴᓄᑦ ᐸᕐᓇᐅᑎᒋᔭᐃᑦ.

ᐊᐱᖅᑯᑎᒃᓴᖃᕈᕕᑦ  ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕈᑎᒃᓴᓄᑦ, 
ᖃᐅᔨᒋᐊᕐᕕᒋᓗᒍ ᐋᔩᑎᑦᑎᔨᒋᔭᐃᑦ ᐅᕝᕙᓘᓐᓃᑦ ᓇᓪᓕᐅᒃᑯᒫᓄᑦ 

ᐊᐅᓚᑦᑎᔨᒋᔭᐃᑦ ᐃᑲᔪᕈᓐᓇᖅᑐᖅ ᐱᓕᕆᓂᐅᔪᒥᑦ ᐊᒻᒪᓗ 
ᑭᐅᔪᓐᓇᖅᑐᖅ ᐊᐱᖅᑯᑎᒃᓴᖃᕈᕕᑦ.

